
                                                                                   NEVZAT YUSUF SARIGÖL    
 
 
 
 
 
                               Ay Tatarlar, ey Tatarlar!   
 
 
 
 
                                                  I     
 
 
 
 Bozkırdan bĭr cel kelĭp kulagıma şıbırdadı:  
 "Şeşekler gene aşkan, atlar kĭşneşe şĭmdĭ; 
 Topraklar kızgın, taşlar kayrak tabanlar 
 Solk-solk solkılday, kaytıp kele turnalar. 
 Kurtnın közĭ ay carıgında sönmeden cıltıray, 
 Karlıkkan dawışlar, ak kemĭkler toprakta sızlay. 
 Kaydan ese eken bozkırın gizemlĭ, cawınlı cellerĭ? 
 
 
                                                            Ay Tatarlar, ey Tatarlar, 
                                                            Kuntuwardan col kararlar.   
 
 
                                             II    
 
 Atların calnında kutırşa turmadan sönmegen ĭstekler, 
 Albastının awızında duman-duman kan-terler, 
 Mömlĭ bozkırda ateşlene sawırılgan kızgın küller, 
 Sürĭ-sürĭ kısrakların celnĭnden şĭp-şĭp süt tama. 
 Sogıştakı sawaşçının dawışları ne üşĭn karlıkkan? 
 Calpak tĭllĭnĭn tanlayına sĭngen tatlımşı kızıl kan, 
 Körĭne uzak yıldızlar arasından kızarıp atkan tan.  
 
                                                               Ay Tatarlar, ey Tatarlar 
                                                               Ay carıgında tasawır kurarlar. 
 
 
                                                III    
 
 Gizemlĭ ĭsteklerge bürĭngen mönlĭ-mönlĭ cırlay  
 Bozkırın kelĭnşeklerĭ söllĭ-söllĭ, taze-taze dallarday, 



 Tobıklarında ay ışıgından örĭlgen tışaw toz tutmaz, 
 Közbebegĭne sĭngen köpten sonsız bĭr hırslı naz. 
 Kökregĭnden taşa tura taze, ak süt kokısı. 
 Terbetĭlĭp tura aşk beşĭklerĭnde şĭmdĭ yetĭmler kaygısı. 
 Ey, bozkırın zarif şeşegĭ, bozkırın vafalı kelĭnşegĭ!   
 
                                                                   Ay Tatarlar, ey Tatarlar, 
                                                                   Baytallardan süt sawarlar.   
 
 
                                                  IV     
 
 Uzaklardakı ordılar sogışlardan kaytkan eken dep, 
 Kelĭp şıbırday kulagıma adaşkan sersem bĭr ok. 
 Şĭmdĭ şom awızlı albastılarda utanma kaygı yok. 
 Kekrek-kekrek tĭl uşındakı asılsız sözler hep. 
 Başı boş atlar tĭşlerĭn aksaytıp yaman kĭşniy, 

Yaltaklana pisbogaz, kazan tübĭn tumadan calap, 
Küzlenĭp kalgan dallarda sarı aywalar bĭrtürlĭ pĭşmiy.  
 
                                                           Ay tatarlar, ey Tatarlar, 
                                                           Altın soylı ok atarlar.  
 
 
                                      V    
 
 
Şorolopşılar zamanına köre şalarlar utanmay şinanay, 
Safran sarısınday art cebĭndekĭ mangırlar tıngır oynay. 
Sersem tawıktay örsenleşeler, borazanları da eş tınmay. 
Kesĭk kuyrıklı atlatga mĭneler kurılıp yalmay. 
Ürkütürler, yalan man, dolan man kiyĭk domızlarnı bĭle. 
Köz kenarındakı ĭrĭmşĭkler turmadan agar yaltak, 
Köz cummadan aytarlar yalan, yemĭn bĭr de takmak.  
 
                                                         Ay tatarlar, ey Tatarlar, 
                                                         Aylana tek kanatlı kuşlar.   
 
 
                                        VI    
 
Zehirlengen son kunaşımız tertemĭz su başında, 
Kasartkılar batkan koltık astına, emeler kan solk-solk  
Solkılday kapalmaz eskĭ kabık tutkan caralar. 
Sönmegen at nallarındakı küneşlĭ, aylı şawklar. 
Sallana tura yeşĭl dalda ĭstekler, ümütler ilerĭ-gerĭ, 



Özdeş cĭgĭtler, akran sabırlar hem şınlay kulaklar, 
Şımırday cürektekĭ öksĭz yarı kalgan eskĭ dawalar.  
 
                                                          Ay Tatarlar, ey Tatarlar, 
                                                           Kaynay tura eskĭ kazanlar.  
 
 
                                    VII   
 
 
Bĭr awızdan aytılgan yemĭnler turmadan ese hawada, 
Kökkuşagı özlem nem kerĭlgen Yeşĭl Adanın belkemĭgĭne. 
Kaynay başladı oşak başinda kulaklı kazanlar gene, 
Atlat hazır, talpınalar, kelĭnşekler şĭmdĭ gebe gene. 
Dört kanatlı kuşlar uşışalar, yükseklerde döne-döne, 
Alkış agaların kollarındakı yaltaklı bayrakları sönĭk. 
Şoşamiler Tatarca dürkĭler şala yıldızlar arasından gene.  
 
                                                    Ay Tatarlar, ey Tatarlar, 
                                                    Solkılday şĭmdĭ deren caralar.  
 
 
                                    VIII  
 
 
Kızgın kısraklar üstĭne yerleştĭrĭlgen tahta kaltak, 
Bolgan atalarımız üşĭn koşĭp cürgen bĭr paytak. 
Toburtkılar şatlay turgan uzın-uzın collarda, 
Agıp tüşken yıldızların başsız-sonsız carıgında  
Cĭgĭtlerĭn bĭleklerĭndekĭ sogışlar aşsĭ-tatlı hem sızlay. 
Cawınlı bulıtlar arasından körĭne gene yarım ay, 
Manlaydakı gĭzlĭ yazılar bolır bĭzge konakbay.  
 
                                                      Ay Tatarlar, ey Tatarlar, 
                                                      Karanlıkta col tabarlar. 
 
 
                                    IX    
 
Başi boş atlar tĭşlerĭn akşaytıp yaman kĭşniy 
Şorolopşılar zamanına köre şalalar utanmay şinanay 
Karlıkkan dawışlar, eskĭ, ak kemĭkler toprakta sızlay 
Sürĭ-Sürĭ kısrakların celmĭnden şĭp-şĭp süt tama 
Terbetĭlĭp tura aşk beşĭklerĭnde yetĭmler kaygısı 
Şımırday cürektekĭ öksĭz kalgan eskĭ dawalar gene 
Şoşamiler Tatarca dürkĭler şala yıldızlar arasından gene 



Cĭgĭtlerĭn bĭlegĭndekĭ sogışlar aşşĭ-tatlı sızlay.  
 
                     
                                      X    
 
Ay Tatarlar, ey Tatarlar 
Kuntuwardan col kararlar 
Ay carıgında tasawır kurarlar 
Baytallardan süt sawarlar 
Altın soylı ok atarlar 
Aylana tek kanatlı kuşlar  
Kaynay tura eskĭ kazanlar 
Solkılday şĭmdĭ deren caralar 
Karanlıkta col tabalar 
Ay Tatarlar, ey Tatarlar!    
 
 
 
 
P.S.   Nihat kardeş! (sĭgaracĭ)! 
         "Ay Tatarlar, ey Tatarlar" şiirĭmnĭ üşüncĭ sayfaga yerleştĭrsen bek arü 

bolır edĭ….Saw bol!    Selamlar saygılar.  
 
Nevzat (kartakay) 
           


